
收濇之劑 

治濁固本丸 治溼熱精濁。 

原文 

治濁固本蓮蕊鬚，砂仁連柏二苓俱，益智半夏同甘草，

清熱利濕固兼驅。 

 

註釋 

      固本之中，兼利溼熱。蓮鬚、黃連(炒)各二兩，砂仁、黃柏、益智仁、半

夏(薑製)、茯苓各一兩，豬苓二兩、甘草(炙)三錢。○精濁多由溼熱與痰，連、

柏清熱，二苓利溼，半夏除痰。溼熱多由鬱滯，砂、智利氣兼能固腎強脾，甘草

補土和中，蓮鬚則濇以止脫也。 


